Jon ga
Lanyi nané higé hé

Iropnané hé

Jon gé lanyi naabo higé monam si "miku" hé monam goké, si higé solo,
"Nyémé hénam hélong ao hénam si, dunglung gé minggéngné giding hém ben
boké. Si higé sum mochom jija hé ayang ratoké hébolong mééné runé giding

hémlong malugé laptom nam hém minyangsu toka héboké.

Monirlennam hé

Irop nanébo inam hé (1-3)
Ayang yangdin nam hé (1-3)
Mééné runé giding hém gangnam hé (7-11)

Benmey nanébo (12-13)

1

! Si higé sum mogeylong gémoné hé minggéngné diding gé genbo Jon ngo k&,

Yégéné nyémeé hémlong ao hém ngo jijabo ayang danaké. Holoka ayangné hé
ngo aken mongké, jija hém chenné kébang hé ménnom ayang danaké, ? heygo
igeylong hébéning jija hé ngulu gala dada holoka dayéng yéteyké.

3 Abo Si long Abogé Horo Jisu Kristo gé aiamarnam hélong jijabo ayangnam
hélong sakponam hé ngulugé apom la jija bolong ayangbo damen géyéng
yéteykeé.

Jija hélong ayang hé

* Abo gé ngulum itoké hélong bentomnam hém ménnogé ao hékéna jijanam
la yénam hém konggeylong ngo achi rungbo henpo danaké. ®> Hébé igeylong
ayangnam nyémé hé, ngulu ayang radin danaké hélong ngo ménnom higé

mogeylong gémo nam si nitibo itoké hénam mongké, si ngulum itoké hénam si

irop ga dané goké. ® Holoka ayang hénam si Sigé benko ga inam hémké, irop



yéga ménnom ayang ratoké hélong taanam ga kébang hé intoka.

”Ngo bendé naké, tani mong si kupné hé aigo lenpa ké. Malu Jisu Kristo gé
tani amirbo igeylong tani mong solo ongnam hém mingchi mongdé naaké.
Héké mi hé Kristo mey ikor bolong kupnaké. ® Ménnogé leygé inam gé lokgen
hém ngemo mongbo idébo minyang suto longka, ménno minyang subéning
ménnogé leygé ijong lokgen hém abumbo pongyé teyké.

9 Jisu gé laptomnam la damongbo idet bendetné mi gala Si damong danakeé,
holoka Kristo gé laptomnam la dané mi la Abo hélong Horo hé dadé naaké.
19Ménnogé dakobo onggeylong Jisu gé laptom nam hém benmongné mi hém
nogé ugu la pingmo yoka, holoka malum benhir sin yoka. '! Heygo igeylong
hébéning, hém ugu la pingmoné mi hé, héégé apom poomongné leygé ijenbo

idéku nake.

Benju yongchup nam barik hé
12Ngo ménnom bensé hédey aai dadékeé, hébé ijagabo ngo higé abor ninglong
rong ning higé moling mongké, mimo la barik ranébo ngo ménnogé dako holo
ongdébo mingdé naké, hébé ibéning ngulu kébang hé jijabo henpo bamyé
teykeé.
13 Gigé damnam ménnogé amey gé ao giding hé ménnom poobo dato longké
hédekeé.



